UPDATE priests 2

Għeżież ħuti fis-saċerdozju, 

Qabel xejn nixtieqilkom Milied ħieni u tant barkiet għas-sena l-gdida 2008. Din l-inizjattiva ġdida min-naħa tal-Kummissjoni (KDŻ) li nżommukom infurmati permezz ta’ l-“Update Priests” intlaqet tajjeb ħafna u kellna rispons verament pożittiv. Niżżikom ħajr ta’ l-inkoraġġiment tagħkom u tal-kontribut li tagħtu fil-ħidma tal-Kummissjoni. Kull darba li għamilna sejħa sabiex tgħinu billi tibagħtu xi kitba jew xi riżorsa oħra bħal “power point” li tkunu fassaltu biex insaħħu l-ħidma ta’ xulxin, ir-risposti tagħkom kienu verament numerużi u apprezzati minn ħafna. Grazzi u l-Mulej ibierek l-isforzi li nagħmlu.

Nittamaw li nkomplu nżommukom infurmati sew b’dak kollu li jkun qed jiġri fid-djoċesi u lil hinn minnha għar-rigward taż-żgħażagħ, u li jkun ta’ interess għalikom. Żommuna fit-talb tagħkom biex bħala Kummissjoni nkunu dejjem aktar ta’ servizz effettiv għalikom ilkoll li għandkom għal qalbkom il-ħidma maż-żgħażagħ. Nagħmlu kuraġġ lil xulxin u nitħeġġu fl-imħabba ta’ bejnietna.

Iktbulna u agħtuna aktar mill-ħsibijiet tagħkom. 

Sliem,

Fr. Savio

1. Mixja lejn Jum iż-Żgħażagħ - Sussidju ta’ riżorsi

Nhar it-Tnejn 10 ta’ Diċembru sar il-launch ta’ sussidju ta’ riżorsi fuq it-tema “Meta jiġi fuqkom l-Ispirtu s-Santu intom tirċievu l-qawwa u tkunu xhieda tiegħi” (Atti 1, 8).  Dan is-sussidju ġie maħdum bis-sehem ta’ diversi għaqdiet u movimenti fosthom InYgo, Museum subien, ŻĦN, Caritas Malta.  Hemm ukoll materjal ikkompilat mid-djoċesi ta’ Għawdex.  Dan is-sussidju, li jinkludi wkoll CD jista’ jinxtara mill-KDŻ għall-prezz ta’ Lm2.  Mill-ġimgħa d-dieħla, xi materjal minnu ser ikun ukoll fuq il-website tal-KDŻ li hi www.kdz.org.mt.  Il-ħsieb huwa li matul il-ġimgħat u x-xhur li ġejjin, dan is-sussidju jkompli jikber b’numru ieħor ta’ riżorsi mibgħuta minn diversi gruppi, għaqdiet u movimenti.  Dawn ir-riżorsi kollha ser ikunu fuq il-website.

++++++++++++++++++++++++++++++++++++++++++++

2. Ittra ta’ Mons. Arċisqof liż-żgħażagħ

Mehmuż ma’ dan l-UPDATE tistgħu issibu l-ittra li nhar is-Sibt 2 ta’ Diċembru Mons. Arċisqof ippreżenta liż-żgħażagħ.  Bħala apprezzament għal din l-ittra kien hemm l-inizjattiva min-naħa ta’ diversi għaqdiet li ssir nota ta’ apprezzament lil Mons. Arċisqof u din in-nota  ser toħroġ bħala press-release fil-jiem li ġejjin.

++++++++++++++++++++++++++++++++++++++++++++
3. Awgurju ta’ l-ewwel tas-sena lill-Isqfijiet.

Bħalma ssir kull sena, għall-aħħar tas-sena l-isqfijiet tagħna ser jilqgħu l-awguri fil-palazz tal-Belt.  Din id-darba, hemm il-ħsieb li bħala parti mill-mixja lejn il-WYD jitpoġġa focus partikolari fuq iż-żgħażagħ u għalhekk bejn l-10 u l-11am ser ikunu mistiedna b’mod partikolari iż-żgħażagħ biex jagħtu lill-Isqfijiet l-awgurju tagħhom.

Dan ser isir il-Ħadd 30 ta’ Diċembru.  Għalhekk jekk għandkom kuntatt ma’ xi żgħażagħ li jixtiequ jiġu għal din l-okkażżjoni nitolbukom tgħarrfuhom b’dan.

Bħalissa hemm ukoll  diary li qed idur f’diversi skejjel,  gruppi, għaqdiet eċċ li fih iż-żgħażagħ qed jiġu mitluba jiktbu isimhom/iħallu messaġġ lil  Mons. Arċisqof Pawl Cremona op biex nhar it-30 ta’ Diċembru jiġi ppreżentat lilu.

++++++++++++++++++++++++++++++++++++++++++++
4.  Talb ta’ filgħaxija maż-żgħażagħ 

Bidu taż-żmien ta’ matul is-sena

Wara l-vespri tal-bidu taż-żmien ta’ l-Avvent, li ġew ikkummissjonati lill  Kummissjoni Parrokkjali Żgħażagħ Żejtun, issa jmiss li jiġu ċċelebbrati il-vespri tal-bidu taż-żmien ta’ matul is-sena.  Dawn ġew ikkummissjonati lill-Kummissjoni Parrokkjali Adolexxenti u Żgħażagħ tar-Rabat u ser isiru il-Ħadd 13 ta’ Jannar.   Dettalji fuq post u ħin jingħataw aktar  ‘il  quddiem.

++++++++++++++++++++++++++++++++++++++++++++
5.  It-tieni Assemblea ta’ l-Operaturi Pastorali li jaħdmu ma’ l-adolexxenti u ż-żgħażagħ

Nhar is-Sibt 26 ta’ Jannar ser issir it-tieni assemblea ta’ l-Operaturi Pastorali li jaħdmu ma’ l-adolexxenti u ż-żgħażagħ li għaliha huma mistednin ukoll dawk  is-saċerdoti li jagħmlu ħidma pastorali maż-żgħażagħ.  Fl-ewwel assemblea li saret f’April 2006 ġew diskussa  l-aspetti tal-pastorali maż-żgħażagħ li nsibu fid-dokument tas-Sinodu Adolexxenti u Żgħażagħ li huma l-Ħajja Komunitarja, il-Liturġija, id-Djakonija u x-Xandir tal-Kelma.

F’din it-tieni Assemblea, ser niddiskutu l-ambjenti prinċipali li fihom qed issir il-ħidma pastorali, jiġifieri il-gruppi u l-movimenti; l-iskejjel sekondarji u post-sekondarji; l-ordnijiet reliġjużi u l-parroċċi.  F’din l-assemblea ser ikun hemm numru ta’  preżentazzjonijiet u ħin għal diskussjoni  min-naħa ta’ l-Assemblea.  Bħala follow-up tagħha il-KDŻ ser tħejji wkoll 4 seminars  li f’kull wieħed minnhom jiltaqgħu persuna impenjati f’kull wieħed minn dawn l-erba’ ambjenti, biex issir  diskussjoni fuq dak li qed isir u dak li hemm  ippjanat isir ħalli matul is-sajf jiġi ppreżentat il-pjan pastorali armoniku għall-pastorali ma’ l-adolexxenti u ż-żgħażagħ għas-sena ta’ wara.  Id-dettalji, li għandkom ukoll tirċevuhom bil-posta, huma dawn:

Data:     Is-Sibt 26 ta’ Jannar

Post:      ĊAK, B’Kara

Ħin:
   08.30 – 13.00

++++++++++++++++++++++++++++++++++++++++++++
6. Laqgħat informali ma’  Mons. Arċisqof maż-żgħażagħ

Matul is-sena 2007 bdew isiru numru ta’ laqgħat informali ta’ Mons. Arċisqof ma’ gruppi żgħar ta’ żgħażagħ li għandhom xi diffikultajiet mal-Knisja u oħrajn li għaddew minn esperjenza ta’ konverżoni.  Għal kull laqgħa qiegħdin jiġu mgħarrfa  il-kappillani ta’ unita` pastorali partikolari biex  jidentifikaw lil dawn iż-żgħażagħ u jistednuhom  għal din il-laqgħa li ħafna drabi tkun tinvolvi ikla ma’ Mons. Arċisqof fejn kemm hu u kemm iż-żgħażagħ iħossuhom liberi li jitkellmu b’mod  informali. 

++++++++++++++++++++++++++++++++++++++++++++
7.  Riżorsi

(a)  Inizjattiva għal matul żmien ir-Randan

Bħala għajnuna għas-saċerdoti fil-preparazzjoni ta’ l-omeliji tal-quddies tal-Ħadd, il-KDŻ avviċinat xi żgħażagħ li wara li jkunu qraw il-liturġija tal-kelma tal-Ħdud tar-Randan, ser iniżżlu il-ħsibijiet tagħhom fuqha.  Dawn il-ħsibijiet imbagħad ser jiġu mibgħuta lilkom permezz ta’ dan l-UPDATE.  L-idea ta’ din l-inizjattiva mhix wisq li ż-żgħażagħ ifornuna b’messaġġi li għandhom  joħorġu mill-qari ta’  l-Iskrittura daqskemm biex huma jinfurmawna b’dak li hu relevanti għaż-żgħażagħ u l-lingwaġġ li jużaw.

(b)  Gruppi għaż-żgħażagħ minn 18-il sena ‘l fuq

Mhux l-ewwel darba li nirċievu telefonati mingħand żgħażagħ jew mingħand xi ġenituri jistaqsuna jekk hemmx gruppi għal żgħażagħ minn 18-il sena ‘l fuq.  Għalkemm jidher li ftit taż-żmien ilu dawn il-gruppi kienu verament ftit, illum ‘il ġurnata ninsabu tassew kuntenti li qiegħdin jiżdiedu u li qiegħdin joffru esperjenza verament sabiħa lil dawk iż-żgħażagħ 18+ li għal xi raġuni jew oħra jħossu l-bżonn li  jingħaqdu ma’ grupp ta’  żgħażagħ.

Il-KDŻ għalhekk ikkumpilat lista ta’dawn il-gruppi, li tistgħu issubha attached ma’ dan l-UPDATE għall-użu tagħkom.  Jekk forsi tafu b’xi grupp ieħor 18+ li mhux imniżżel ma’ din il-lista, jew hemm xi kuntatti li jridu jinbidlu, nitolbukom tinfurmawna b’dan. 

(c)  Resource Centre tal-KDŻ

Ir-resource centre tal-KDŻ reġa’ hu miftuħ għall-pubbliku u wieħed jista’ jiġi jagħmel mir-riżorsi li hemm fih.  Bħalissa qed ikun miftuh filgħodu biss iżda ‘il quddiem ser ikun hemm ukoll ħinijiet oħrajn.  Bħalissa qed jiġu wkoll inklużi fid-database riżorsi ġodda u hemm il-ħsieb li meta din id-database tkun lesta, titpoġġa wkoll fuq il-website tal-KDŻ.

+++++++++++++++++++++++++++++++++++++++++++
8.  UPDATE priests 1
 

Għal dawk is-saċerdoti li qed jirċievu dan l-UPDATE għall-ewwel darba, mehmuż tistgħu issibu wkoll document bl-UPDATE priests 1 li ntbagħat ftit ġimgħat ilu.





++++++++++++++++++++

info@kdz.org.mt INCLUDEPICTURE "C://Documents%20and%20Settings/home%20user/Local%20Settings/Application%20Data/IM/Runtime/Message/%7bE41D9599-4158-4644-80E7-BBF91B177C39%7d/Show/signature1.jpg" \* MERGEFORMATINET 



KDZ office 
492, Flat 3, St. Joseph High Rd, Sta.Venera, SVR1014, Malta. 
Tel: (+356) 21484506 Fax: (+356) 21482656 
Email:  Website: www.kdz.org.mt 

Flimkien ghas-servizz taz-zghazagh
